9-нчы сыйныф өчен татар теленнән олимпиада сораулары

1. Рәт гармониясенә буйсынмаган сузләрнең астына сызыгыз:

Тәмам, әдәби, икенче, көнбатыш, охшаш, риза, машина, гамәл, карабодай, гомер, идарә, агач, балет, ватан, көлсу.                                                                                                                                                                                                                                                                                       5 балл
2.Татар халкының язу тарихы түбәндәге этаплардан торган:

а)гарәп язуы-латин язуы-рун язуы-кирилл язуы

б)рун язуы-гарәп язуы-латин язуы-кирилл язуы

в)рун язуы-латин язуы- гарәп язуы-кирилл язуы                                                     1 балл

3.Кайсы күренекле галим себер татарлары телен өйрәнгән?

а)Мирфатых Зәкиев

б)Диляра Тумашева

в)Фуат Ганиев
г)Рүзәл Йосыпов   

                                                                                                                         1 балл

4.Сусыл, моңсу сүзләрендә -сыл һэм -су кушымчалары:

а)сыйфат дәрәҗәсе ясый

б)яңа сүз ясый

в)сүзне төрләндерә  

                                                                                                           1 балл

5.”Җылы сөяк сындырмый, салкын җанны туңдырмый” җөмләсендә ия булып:

а)җылы, салкын сүзләре

б)салкын сүзе

в)сөяк, салкын сүзләре килә.       

                                                                                                1 балл
6.Зәйтүнә мәктәпнең горурлыгы йөзек кашы унберне бетерүчеләр арасында берүзе медальга лаек булды.

Җөмләдә тиешле тыныш билгеләр куегыз. Аңлатыгыз.  

                                             2 балл

7.Күп нокталар урнына тиешле хәрефләр куеп языгыз

Ик..тисад, пө...тэ, аҗда...а, г...мер, мәс...әлә, ал...япкыч, к...нбатыш, и...ътибар, мә...әббәт, мә...абәт, тәк..дир, ..ава, шифа...анә, майм...л , ...әйкәл, ...әйләкәр.

8 балл

8.Җөмләгә синтаксик анализ ясарга, схемасын сызарга.
Вәсиләне мин башкача беркайчан да күрмәдем, тик онытып булмады ул бөтерчекне.
10 балл

9.Җөмләләрдә һәр сүзне сүз төркеме ягыннан тикшерегез.

-Уф, мин арыдым!-диде Хәлим, ләкин үзе түгәрәк күл буенда малайлар белән озак кына йөрде.Өч малай кайтып китте, алар калдылар.

                                                                      10 балл

10.Мәкальләрне дәвам итәргә, һәм рус теленә тәрҗемә итәргә.

Кем эшләми, шул...

Сабанны ат тартыр, кешене...

Яхшы сүз-…
Күңел куркак, кул  …
Җиде кат үлчә….                                                                                                                                 5 балл

Барлыгы-45 балл.
Шифр _________








